
NAMMINERSORLUTIK OQARTUSSAT  GRØNLANDS SELVSTYRE 

Aalisarnermut Piniarnermut Nunalerinermullu Naalakkersuisoq
Medlemaf Naalakkersuisut for Fiskeri, Fangst and Landbrug

Inatsisartuni ilaasortanut
Finn Karlsen,
Siverth K. Heilmann,
Knud Kristiansen.

Uummannami  Upernavimmilu  qassusersorluni  qaleralinniarnermut 
tunngatillugu – nr. 01-2010-mut akissut

Inatsisartut suleriaasianni § 36 imm. 1 naapertorlugu qulaani pine-
qartut imartaanni qassusersorluni qaleralinniarnermut kommunip ileq-
qoreqqusaanik  Naalakkersuisut  suliamik  isumaginninnerat  pillugu 
apeqquteqarputit.  Apeqqut  uannit  akineqartussanngorlugu  inner-
suunneqarpoq. 

Apeqqut:

Uummannap Upernaviup taakkulu nunaqarfittaasa imartaanni qassu-
sersorluni qaleralinniarneq pillugu Naalakkersuisut suliamik paamaa-
russinerat sumik pissuteqarpa?

Akissut:

August 2009-mi Uummannamut Upernavimmullu angalatillunga pif-
finni  taakkunani  marlunni  qassutit  qimaannarneqartartut  ajornartor-
siutaanerat pillugu aalisartut naammagittaalliorput. Aalisartut anner-
tuumik erngumassutigivaat qassutit qimaannakkat amerlaqisut kingu-
nerisinnaasaat piffinni taakkunani aalisarnermut atatillugu.

Taamaasillunga aalisartut kommunillu pineqartut peqatigalugit naam-
magittaalliut  eqqartuiffigaarput,  tamatumalu  kingorna isumaqatigiip-
pugut piffimmi piujuaannartitsilluni aalisarsinnaanissaq siunertaralugu 
iliuusissat pillugit.

Iliuusissat  taakku  isumaqatigiissutigisatta  ilagaat  malittarisassalior-
nissaq, tassani sillimaffigineqassalluni qassutit qimaannarneqartartut 
ajornartorsiutaanerat. Tamatuma kingorna uanga Naalakkersuisoqar-
figisara decemberimi malittarisassanut taakkununnga oqaatigineqar-
tunut  siunnersuummik  tigusaqarpoq.  Kommunit  ileqqoreqqusalior-
nissaannut najoqqutassaqarpoq, ajoraluartumik taakku malinneqarsi-

manngillat.  Tamatuma  kingunerivaa  nutaamik 
missingiuusiortoqartariaqarnera  ilaatigut  najoqqutassiat 
qaleralinniarnerlu  pillugu  nalunaarummi  aalajangersakkat 
eqqarsaatigalugit.

Tamatuma saniatigut immikkut najoqqutassiat malillugit ileqqoreqqu-
sat atuuttussanngortinneqartussaapput. Periutsit taakku aalajangersi-
masuummata,  uanga Naalakkersuisoqarfigisara killilimmik periarfis-
saqarpoq ileqqoreqqusat atuuttussanngortinneqarnissaannik nukingi-
saarinissamut. 

Taamaakkaluartoq  ileqqoreqqusat  atuuttussanngortitsinissamut  pia-
reeqqapput  uanga  Naalakkersuisoqarfigisara  inatsisitigut  akuerine-
qarsimasortaanik kommuneqarfinniit tigusaqarniariarpat. Nalunaaruti-
gisinnaavarali,  Uummannamut  ileqqoreqqusaq 
atsiorneqareernikuummat aamma nalunaarutigineqartussanngorlugu 
ingerlateqqinneqareermat.

Ikinngutinnersumik inuulluaqqusillunga
Med venlig hilsen

Ane Hansen
Aalisarnermut Piniarnermut Nunalerinermullu Naalakkersuisoq
Landsstyremedlem for Fiskeri, Fangst og Landbrug

